
Efni: Stækkun íbúðasvæðis og breytt lega Hringvegar við Borgarnes 

 

 

Vísað er í tölvubréf gegnum Skipulagsgátt, dags. 16. október 2023, þar sem Borgarbyggð óskar 

eftir umsögn Náttúrufræðistofnunar Íslands um vinnslutillögu að breytingu á aðalskipulagi 

vegna stækkunar íbúðasvæðis og breyttrar legu Hringvegar við Borgarnes. 

Um er að ræða stækkun á íbúðarsvæði ÍB12 sem og breytingu á Hringvegi við Borgarnes til 

þess að skapa meira rými fyrir stækkun á íbúðarsvæðinu og færa veginn fjær byggðinni. 

 

Náttúrufræðistofnun veitti umsögn um lýsingu á breytingu aðalskipulagsins þann 7. mars 2023. 

Í umsögninni kom fram að allir valkostir um færslu Hringvegar, að tillögu 1-2 undanskildri, 

munu valda miklu raski á leirum og öðrum fjörusvæðum og þar af leiðandi líklega hafa töluvert 

neikvæð áhrif á lífríki svæðisins.  

 

Ítrekuð eru skilaboð Náttúrufræðistofnunar um að farið verði í náttúrufarsrannsóknir á svæðinu 

þar sem lagt er mat á grunnástand helstu náttúrufarsþátta og á áhrif mismunandi valkosta. Meðal 

þess sem þarf að rannsaka er fuglalíf, botndýralíf, gróður, jarðminjar og áhrif á landslag. Verði 

fjörusvæðum raskað með veglagningu ber auk þess að vakta lífríki þeirra í kjölfar 

framkvæmdanna. 

 

Þá ætti einnig að skoða þann möguleika að vernda önnur sambærileg svæði í stað þeirra sem 

yrði raskað ef af færslu Hringvegarins verður. Vestan Borgarness eru lífríkar fjörur innan svæðis 

sem hefur verið tilnefnt af Náttúrufræðistofnun á B-hluta náttúruminjaskrár (Mýrar-

Löngufjörur). Má þar nefna sem dæmi Borgarvog, Langárós og Straumfjörð. 

 

Náttúrufræðistofnun áskilur sér rétt á frekari athugasemdum á síðari stigum. 

 

 

 

Virðingarfyllst, 

 

 

Borgný Katrínardóttir 

Líffræðingur, svið náttúruverndar 

 

 


